
GOUVÈNÈ CUOMO ANONSE PREMYE SANT OPERASYON REZO JESYON ENÈJI ETA A POU AMELYORE 

EFIKASITE ENÈJETIK NAN LOKAL PIBLIK  

 

Nouvo Sant Kontwòl Enèji pou Bese Itilizasyon ak Kou Enèji, pou Kreye Dyòb 

 

W ap jwenn foto isit la; ak Videyo Isit la 

 

Gouvènè Andrew M. Cuomo te anonse jodi a lansman premye sant operasyon rezo jesyon enèji eta a ki 

pral bay lokal piblik atravè Eta New York dènye enfòmasyon ki genyen yo sou enèji, sa kap pèmèt yo 

amelyore pèfòmans enèji bilding epi bese bòdwo sèvis piblik Eta a. NY Energy Manager (NYEM), se 

konsa sant la rele, twouve l nan Colleges of Nanoscale Science and Engineering yo ki nan SUNY 

Polytechnic Institute nan Albany. 

 

Se New York Power Authority (NYPA) ki te devlope epi kak depwaye ak jere NY Energy Manager pou 

founi dènye enfòmasyon sou itilizasyon enèji ak tandans la nan biwo piblik yo ak lòt antite tankou City 

University of New York. Sant la pral akselere efò li yo pou kontinye amelyore jesyon enèji ak operayon 

biwo piblik, konsa bese depans fonksyonman epi ekonomize santenn milyon dola kontribiyab pandan 

ane kap vini yo. Anplis, sant la pral kontinye bay leta plis kapasite pou l bese emisyon gaz ak efè sè epi 

kreye dyòb nan ekonomi vèt kap devlope a. 

 

“NY Energy Manager enfliyanse sa k pi bon an nan teknoloji entelijan pou ede ekonomize plizyè milyon 

dola Eta a pandan yon lane sou kou enèji,” te deklare Gouvènè Cuomo. “Enstalasyon sa sèvi kòm sant 

kontwòl enèji nan tout eta a, sa ki pral pèmèt nou bese depans sèvis piblik, bese emisyon gaz ak efè sè, 

epi kontinye fasilite yon ekonomi enèji pwòp dyanm. Mwen kontan wè patenarya sa ant NYPA ak the 

Colleges of Nanoscale Science and Engineering yo nan SUNY Polytechnic Institute ouvri ofisyèlman, 

paske li se yon lòt pati entegral apwòch nou an pou kreye yon eta pi pwòp, pi vèt pou tout Nouyòkè.” 

 

NYEMP founi jesyon enèji sekiritè, konplè pou plis pase 3.000 bilding piblik, sa ki reprezante plizyè 

santenn milyno pye kare espas, ak posiblite pou agrandi nan tout biwo piblik ak lòt kliyan NYPA. NYEM 

entegre enfòmasyon sou enèji ki soti nan soukontè kay ak nan kontè sèvis piblik lokal, pou pèmèt 



Haitian Creole 

enjenyè konstriksyon yo dyagnostike rapid pwoblèm ekipman epi pran aksyon kòmasadwa pou bese 

konsomasyon enèji nan yon mannyè rapid. Ak Big Data Analytics NYEM bay yo, konpayi konstriksyon 

bilding gouvenman an pral pi byen enfòme sou planifikasyon pou fiti bezwen itilizasyon enèji. Espè nan 

enèji NYEM yo pral bay tou espètis teknik ak fòmasyon kontini pou òganizasyon kap patisipe yo ka jere 

enstalasyon yo. 

 

Zouti NYEM founi yo pral pèmèt manadjè enèji egzekite strateji itilizasyon enèji inovatif ki pral ede bese 

pri enèji nan bilding piblik, ekonomize milyon dola kontribiyab chak ane. Jesyon enèji entegre, ki soti nan 

NYEM, pral pèmèt tou enstalasyon yo patisipe nan pwogram jesyon ak entèvansyon pou demann enèji 

elektrik nan tout eta a. Pwogram sa yo bay prim finansye pou òganizasyon lè yo bese konsomasyon enèji 

yo volontèman pandan peryòd wo itilizasyon elektrik oswa ijans. 

 

Yo prevwa teknoloji NYEM pral aplikab pou itilizasyon nan sektè prive a pou lavni. Pandan NYEM 

kontinye ap devlope, paske li loje nan CNSE, ki loje Incubators for Collaborating & Leveraging Energy and 

Nanotechnology (iCLEAN), pral ede akselere transfè teknoloji NYEM pou posiblite antreprenarya ak 

komèsyal. 

 

NYEM se youn nan plizyè inisyativ ki sipòte pwogram BuildSmart NY Gouvènè Cuomo a, yon plan detaye 

pou bese konsomasyon enèji a nan 20 pousan nan bilding otorite eta yo disi lane 2020. Yo chwzi NYPA 

pou kowòdone efò sa yo nan kad pwogram BuildSmart NY la. 

 

Prezidan Enèji ak Finans pou New York,Richard Kauffman, te di konsa, “Atravè Eta New York, bilding yo 

responsab dirèkteman pou yon gwo kantite nan itilizasyon inefikas enèji. Ak zouti jesyon revolisyonè sa, 

New York vin yon lidè nan devlopman nouvo teknoloji ki gen objektif pou l fè pwomosyon pi bon 

efikasite enèji, devlopman ekonomik epi asire ekonomi nan kou yo. Ak bon jesyon ak pratik efikas onivo 

kou nan sektè piblik la, nou espere lòt moun pral swiv nou nan adopte zouti ak pratik sa yo. “ 

 

PDG NYPA a, Gil C. Quiniones, te di konsa, “Eta New York rekonèt anplen sektè kouran elektrik la ap sibi 

yon kokenn chanjman grasa pwogrè san parèy nan teknoloji. NYEM pral yon blòk konstriksyon 

fondamantal nan transfòmasyon sa. Ak solisyon enèji solid ak espètiz kominote syans ak jeni New York 

la, New York pral kontinye mennen peyi a nan inovasyon enèji.” 

 

CNSE se youn nan kanpis kap afiche efikasite enèjetik peyi a. Pozisyon santral li, sèvis piblik double li yo, 

ak kapasise enjenyè NYEM yo genyen pou konsilte ak kolabore ak syantifik CNSE kap mennen rechèch 

revolisyonè sou enèji, te pami anpil faktè yo nan pwosesis pou chwazi sit la pou sant jesyon enèji a. 

Anplis, patenarya CNSE a ak eta a pou konsolide ak loje prèske 50 sant enfòmasyon eta a koresponn san 

pou san ak bezwen ak objektif NYEM yo. 

 

Direktè Egzekitif SUNY Polytechnic Institute la, Alain Kaloyeros, te di konsa, “Gouvènè Andrew Cuomo 

kreye kapital inovasyon monn nan isit la nan Eta New York, epi atravè patenarya CNSE ak NYPA, nou pral 

kontinye vanse vizyon Gouvènè a pou nou rete lidè nan devlopman teknoloji enèji nouvèl jenerasyon. 

Pandan demann enèji kontinye ap grandi, nou dwe pran yon gwo angajman pou ogmante efikasite. 

Patenarya sa pral founi pwogrè chanjman nan jesyon enèji epi nou resevwa NYPA ak ekip NYEM li a nan 

konplèks nivo mondyal Albany NanoTech la.” 

 

PDG New York State Energy Research and Development Authority, John B. Rhodes, te di konsa. “Bilding 

eta a ofri yon bèl opòtinite pou wè vre rediksyon nan konsomasyon enèji epi founi eta a kokenn 

ekonomi sou kou yo. NYEM se yon bèl egzanp teknoloji enèji pwòp inovatif Eta New York, anba lidèchip 

Gouvènè Cuomo, ap itilize pou jere itilizasyon kouran, pwoteje anviwonman epi kreye dyòb.” 

 

Rektè SUNY a, Nancy L. Zimpher, te di konsa, “NY Energy Manager pral chita sou yon dinamik pozitif 

BuildSmart NY, ki deja pote kokenn ekonomi enèji epi te amelyore efikasite nan enstalasyon piblik 

atravè eta a. SUNY fyè pou resevwa solisyon ki chita sou done sa nan yon patenarya pèmanan ak 

Gouvènè Cuomo ak New York Power Authority pou ansanm yo diminye anprent kabòn New York.” 

 

Komisyonè Biwo Sèvis Jenero, RoAnn Destito, te dikonsa, “Ak enplemantasyon NY Energy Manager, 

Gouvènè Cuomo kontinye ap depwaye pwogram ki pral bese chaj gouvenman pou kontribiyab. Nou pa 

ka tann pou pataje sa OGS deja aprann atravè kontwòl pwòp bilding nou yo ak NYEM nan pou ede eta a 

vanse nan reyalizasyon objektif EO88 li yo. OGS toujou itilize yon metòd dinamik pou bese enèji epi 

konsa ekonomize $10 milyon chak ane ak pwogram nou asosye ladan yo ak NYPA epi kreye yon inite 

jesyon enèji spesyalman pou sa, kap bay 11 nan bilding nou yo ki vin gen nivo Energy Star.”  

 

NYEM founi yon ansanm zouti enpòtan pou sipòte yon chanjman fondamantal nan bizis sèvis piblik yo 

jan Gouvènè Cuomo wè l la nan Reforming Energy Vision (REV) li a kap chèche fè efikasite bilding yo vin 

favorab sou lan ekonomik pou sèvis piblik ak kliyan atravè chanjman règleman sèvis piblik yo. Dape REV, 

demann enèji ki bese nan bilding pral yon bagay pratik kap achte ak vann, epi NYEP pral bay vizyon presi 

konpayi konstriksyon yo bezwen pou tire avantaj nan opòtinite sa yo. 

 

Kongrèsman Paul Tonko te di konsa, “Jodi a reprezante yon gwo pa annavan nan fason nou itilize ak 

konsève enèji nan Eta New York. M aplodi Gouvènè Cuomo, NYPA ak CNSE pou angajman yo pou bese 

konsomasyon enèji ak montre sektè prive a kijan nou tout ap ranpòte laviktwa lè nou chwazi efikasite 

enèji kòm kabiran nou. M espere kontinye travay mwen an nan Washington ak toulede pati yo pou asire 

inisyativ tankou sa yo ki lanse nan tout peyi a.” 

 

Senatè Neil D. Breslin te di konsa, “Rann enstalasyon piblik eta nou yo pi efikas sou plan enèji se yon 

envestiman entelijan pou nou fè. Non sèlman nou pral ekonomize lajan kontribiyab, sa pral tou bese pou 

anpil nan emisyon gaz ak efè sè. Mwen di bravo pou Gouvènè Cuomo pou inisyativ Buildsmart sa li pote 

a pou mande ajans eta ayo ogmante efikasite enèjetik yo nan bilding eta yo nan 20 pousan pandan 20 

sèt ane kap vini yo.” 

 

Manm Asanble Patricia Fahy te di konsa, “Mwen felisite Gouvènè Cuomo poutèt li abòde chanjman 

klima atravè yon objektif pou enstalasyon eta yo bese konsomasyon enèji yo nan 20 pousan disi lane 

2020. Kreyasyon NY Energy Manager pa New York Power Authority ak pozisyon l nan SUNY CNSE 

kontribiye anpil nan reyalizasyon objektif Gouvènè a. Li reprezante tip patenarya piblik ak prive ki nesesè 

yo pou abòde chanjman klima, epi mwen espere wë lòt inisyativ kap takle pwoblèm serye anviwonman 

sa ak anpil fòs.” 

 

Egzekitif Konte Albanye a, Daniel P. McCoy, te di konsa, “Mwen felisite Gouvènè Cuomo pou strateji li 

mete sou pye pou bese konsomasyon enèji epi jwenn fason pou pataje enfòmasyon sa yo ak piblik la. 

Nan tèt ansanm, nou ka bese itilizasyon enèji ak gaz ak efè sè. Mwen espere gouvenman lotak pral 

kapab nan yon tan ki pa twò lwen itilize NY Energy Manager pou jwenn kijan nou ka amelyore ekonomi 

pou rezidan konte.” 

 

Majistra Vil Albany Kathy Sheenan te di konsa, “Albany kontan travay ak NYPA pou kreye yon plan mastè 

enèji ekonomik. Epi sant NY Energy Manager a se yon lòt bèl egzanp pratik modèn kap fè pwomosyon 

NYPA nan jesyon enèji.” 

